Partneriaeth Eco Dyffryn Dyfi Eco Valley Partnership t/a ecodyfi
Cofnodion y Cyfarfod Cyffredinol Blynyddol  a gynhaliwyd Mehefin 21 2006 yng Nghanolfan Owain Glyndŵr, Institute, Machynlleth
Aelodau’n bresennol: Teresa Walters, Bev Dimmock, Ursula Byrne, Nick Smyth, Guy Pargeter, Andy Rowland, Paul Allen, Ann MacGarry, Polly Henderson, Kelvin Jenkins, Judy Jenkins, Mark Hebden, Marit Olsson, Ian Mitchell, Ann Mitchell, Aled Griffiths, Brian Kelly, Pat Hellen, John Harrison, Phil Wheeler, Liza Brown, Dave Jones, Tom Brown, Jonathan Hill, Martin Ashby, Carol Handcock
Yn bresennol hefyd: Delyth Richards (Biosffer Dyfi), Bob Cherryman Ymddiriedolaeth Arbed Ynni), John Harrington (PAVO), Laura Harrington
Ymddiheuriadau: Ellen ap Gwynn, Ruth Owen, Kelvin Mason, Ray Quant, Shelagh Hourahane, Anna Sistern, Nicola Dunkley, Gill Jones, Andy Bull (CSP), Peter Williams (DTA), J Meirion Jones (CC Llanbrynmair), Linda Healey (CAMAD)
1. Cadarnhawyd fod cofnodion Cyfarfod Blynyddol Mehefin 16eg 2005 yn gywir.

2. Cyflwynodd Aled Griffiths Adroddiad y Cyfarwyddwyr a welir yn Arolwg Blynyddol 2004, gan wneud y pwyntiau ychwanegol canlynol: 
· Mae Ecodyfi’n parhau i ehangu’i weithgareddau, trosiant a nifer staff
· Ar hyn o bryd mae yno 4 aelod o staff cyflogedig. Gadawodd Tom O’Kane a daeth Bev Dimmock i gymryd ei le fel Swyddog Byw Cynaliadwy. Cyflogwyd Delyth Richards fel Swyddog Cyfathrebu â’r Gymuned i’r broses Biosffer. 
· Mae Tŷ Bro Ddyfi’n dal i weithio’n dda fel  cartref i swyddfa ecodyfi a mentrau cymunedol eraill. Mae Fideo i Bawb wedi gadael eu swyddfa. 
· Roedd uchafbwyntiau’r flwyddyn yn cynnwys y rhan ganolog a chwaraeodd ecodyfi i sicrhau bod Gŵyl Lusernau Samhain yn digwydd ym mis Hydref 2005, er gwaethaf cau Elemental Earth, y llwybrau beiciau mynydd Climach-X a hwyluswyd gan ecodyfi i Beicio Mynydd Dyfi, a thrafodaethau a chynllunio busnes ynglŷn â dyfodol Plas Machynlleth a gefnogwyd gan ecodyfi yn ei swyddogaeth fel Ysgrifenyddiaeth Fforwm Cymunedol Lleol Machynlleth a’r Cylch.   
· O edrych i’r dyfodol, bydd angen i ecodyfi flaenoriaethu a chanolbwyntio ar lai o weithgareddau fel na fo’r staff yn cael eu gorlwytho, ac yn gallu chwarae rhan lawn yng ngweithgareddau ymgynghorol y Biosffer.
3. Cyflwynodd Andy Rowland a Marit Olsson y Fantolen Flynyddol am y cyfnod 1/4/2005 i 31/3/2006, ac fe’i derbyniwyd.
4. Daeth yr unig enwebiadau am Aelodaeth o’r Bwrdd oddi wrth y pedwar Cyfarwyddwr oedd yn ymddiswyddo: Nick Smyth, Marit Olsson, Ellen ap Gwynn a Guy Pargeter. Cafodd yr aelodau hyn eu hail-ethol yn briodol. Cafodd tri aelod o’r staff (Bev Dimmock, Teresa Walters ac Andy Rowland) eu cyfethol yn aelodau o’r Bwrdd am gyfnod o flwyddyn arall yn y cyfarfod o’r Bwrdd a gynhaliwyd yn gynharach yn y nos. Bydd y Bwrdd yn ystyried cyfethol eraill yn y cyfarfod nesaf a gwahoddwyd aelodau i awgrymu hwy eu hunain neu eraill.
Daeth y cyfarfod i ben am  8.15 ac roedd Fforwm Aelodau yn dilyn.
Dyma’r prif bwyntiau:
1. Cynllunio ymlaen:

a) Daeth bwrdd Datblygu Cymru yn Adran Menter, Arloesi a Rhwydweithiau oddi mewn i Lywodraeth Cynulliad Cymru. Mae’n debygol y bydd ei gefnogaeth yn canolbwyntio mwy ar brosiectau penodol.

b) Mae’r Bwrdd yn bwriadu dibynnu llai ar grantiau trwy gynyddu gweithgareddau masnachu. Buom yn gweithio tuag at safle hydro posibl, casgliadau min y ffordd ym Machynlleth a Gogledd Ceredigion, ond heb lwyddiant hyd yma. Rhoddwyd ystyriaeth i ffurfio ail gwmni, fel y gellid cofrestru un fel elusen ac elwa o restr gyflogau a chonsesiynau treth.
c) Nid prosiect ecodyfi yw’r Biosffer – mae ecodyfi yn rheoli’r broses yn lleol dan gytundeb i Gyngor Cefn Gwlad Cymru ac ar ran Partneriaeth Biosffer Dyfi. 

     ch) Nodwyd bod angen rhoi mwy o sylw i astudiaeth ddiwylliannol, o’i
           gymharu â’r asedau biolegol, er mwyn i’r syniad gael ei werthfawrogi ar
           raddfa ehangach. 
d) Awgrymwyd y dylid adeiladu cyswllt ag ardal Guernica yng Ngwlad y Basg, gan fod y ddwy ardal yn brif ganolfannau hanesyddol ac yn ganolbwynt poblogaeth yn y Gwarchodfeydd Biosffer.
2. Penllanw Olew:

a) Dangoswyd darn o DVD am Cuba, i ddangos y newid i economi olew isel. 

b) Derbyniwyd nifer o sylwadau bod olew Cuba wedi’i dorri ffwrdd yn sydyn, ond mae gennym ni yma amser ar ôl i baratoi. Rhaid inni argyhoeddi pobl bod dibynnu ar dechnoleg i gywiro’r broblem yn rhyfygus a bod angen adeiladu atebion rŵan, boed yn gynlluniau wrth gefn ar gyfer cyfnod o argyfwng neu weithredu i wella hunanddibyniaeth yr ardal. Awgrymwyd archwiliadau bwyd ac arolygon adnoddau, ac roedd diddordeb mewn opsiynau mewn defnydd tir megis olew-bio ar gyfer cludiant.
c) Roedd siart ar y wal yn gofyn y cwestiwn “Sut ddylai ecodyfi ymateb i sialens penllanw olew: fel sydd wedi’i osod allan yn y Cynllunio Ymlaen ynteu gwneud mwy neu gwneud llai ynglŷn â’r mater?” Roedd y marciau i gyd ar ochr y “gwneud mwy”
3. Soniodd Brian Kelly fod gan Dyfi.com fforwm drafod sy’n agored i bawb, ac y dylai pobl barhau i drafod atebion heb yr angen i gwrdd wyneb yn wyneb.  
Page 1 of 2

